                      Ақын Олжас Сүлейменов туралы эссе
               №39 гимназия Мукушева Жанара Нарынбековна
[bookmark: _GoBack]Мен  Олжас пен Әкім Таразин арасындағы достық жайлы оқыдым. Ол адамдардың достығы 1957 жылдан бері болыпты. Араларында талай достық туралы әңгіме шертілген. Олар әрқашан өз ойларын ашық айтады екен.Мен Олжас Сүлейменов туралы осы деректерді замандасы Әкім Таразиннің «Ақиқат бәрінен биік» деп аталған деректерінен оқыдым.Ол Мәскеуге жиі барып тұрғанда Қазақстандық жастармен –Бейімбет Майлиннің ұлы Мереке , Азат Сүлеев, Ілияс Жансүгіровтың баласы Болат, Иван Голубевтермен жақсы араласыпты.Осылардың ішінде Олжас оқшауланып көзге түсуші еді. Ол соншалықты паң, тәкаппар мінезді жігіт еді. Жігіт тегіне тартып туады дейді ғой.Ол атақты  Олжабай батырдың ұрпағы екен. Ол әкесінің Талғар атты әскер полкінің комиссары болған.Екеуінің туыстығы бар, анасы Ұлы жүздің қызы екен. Ол текті әулеттің ұрпағы. Олжабай батыр ірі тұлға. Батыр бабасының бұл жалғанда көрмей кеткен қызығын оның ұрпағы Олжас көрді. Олжастың өзінің шын аты Олжабай болған. Кейін оны Олжас деп кеткен. Сол аты жер  жарған батырының ұрпағы Олжас Сүлейменов әлемге ақын ретінде танылды. Олжаста табиғи ерлік бар. Онымен қоса табиғи өрлік те бар. Ерлік пен өрлік бір ұғым емес. Ол халқының қадір-қасиетін жете түсінген жігіт. Мәскеуде оқып жүргенде одақтас республикалардан келген жастар Олжастың айналасына топтасып, оны ерекше сыйлайтын болған.  Ол бірінші , екінші курста оқып жүргенде –ақ әдебиет институтындағы жастардың лидері болған.Ол қатардағы студенттердің бірі болмаған , себебі табиғаты ,болмысы мүлде басқа болған. 
  Ол өр еді. Сол өрлік мінез оны ерлікке бастады. 1961 жылы Юрий Гагарин ғарышқа ұшып , адамзат баласының өмірінде бір таңғажайып оқиға болды.Олжас бірінші болып, бір түннің ішінде ғажайып  поэма жазды. Сол шығармасын «Казахстанская правда» газеті басып шығарды. Тынысы кең   ,құлашын алысқа сермейтін үлкен ақын өмірге осылай келді. Оның сол поэмасы аспаннан үнпарақ болып жауды. Поэма бүкіл әлемге тарады. Олжас бір-ақ күнде атақтылардың сапына қосылды.Ол небәрі жиырма бес-ақ жаста еді. «Адамға табын ,Жер енді» деген әдеби тіркес Юрий Гагарин   есімімен бірге қатар айтылып жүрді.Олжас Сүлейменов есімі спутникпен бірге көтерілді.
Оның бір ерлігі  -шығармашылығы болса, екіншісі «Невада-Семей» қозғалысының басы-қасында болып, ядролық жарылыстарды тоқтатып, халықты ажал шеңгелінен алып шығуы үшін еткен еңбегі.
Олжастың үшінші ерлігі атом бомбасынан да күшті. Жан-жақты толысқан ,жеткен, жетілген қазақ зиялысының әрқайсысының көңілінде Кеңес үкіметінің империялық саясатына деген наразылық бар еді. «Қашанғы бодан боламыз, ел болып еңсе көтеретін заман туа ма?деген ой  баршамыздың көңілімізде жүрген болатын. 1986 жылдың желтоқсан оқиғасы ойламаған жерден бастала салмаған . Ол көп жылдар бойы дайындалды. Ақыры ол бомба болып жарылды. Жастардың барлығы Жазушылар одағына келіп Олжасты іздеді. Абылай хан даңғылының бойында : «Олжас, Олжас» деп тұрып алыпты. Олар Олжасты Рухани көсемі санады. Ал Олжас Сүлейменов әрқашан осындай қиын кездерде алдыңғы лекте жүрді. Әлі де дәсүрінен жаңылған жоқ. Ол бұрын да өр еді, ер еді. 
Олжас-қазақтың баласы. Ол жаттың сөзін сөйлеп, сойылын соқса ,басқалар не істемейді?
Халық мүддесіне қарсы сөз айту Олжас Омарұлындай үлкен азаматтың абыройына түскен дақ.Алда талай өмір бар.  Ақыл мен ерлікті Олжас ағамыз ешкімнен сұрамайды. Құдіреті күшті Алла тағала Олжас Омарұлынан ештеңесін аямаған ,оған бәрін берген. Мұның өзі Алланың біздің ұлтқа деген жомарт пейілінің бір көрінісі деп ойлаймын.
